
சார்பு நீதிமன்றம், மானாமதுரை.
முன்னிலை. திரு.எம்.சண்முக கனி, பி.ஏ., எல்.எல்.பி.

சார்பு நீதிபதி, மானாமதுரை.
2026ம் ஆண்டு ஆகஸ்ட் மாதம் 12ம் தேதி புதன்கிழமை

அசல் வழக்கு எண்  .124/2025  
(CNR No.TNSV140002102025)

கனரா வங்கி, மானாமதுரை கிளை சார்பாக
அதன் கோட்ட மேலாளர் மூலமாக               

    ..வாதி 

/எதிர்/

1) S. முத்தம்மாள்
2) M. ஜோதி                                                 
(பொறுப்பாளர்கள் - வானவில் மகளிர் சுய உதவிக்குழு)
                                                                                              ..பிரதிவாதிகள்

இவ்வழக்கு  கடந்த  07.08.2026ம்  தேதி  இறுதியாக  என்  முன்பு 

விசாரணைக்கு கொண்டு வரப்பட்டு வாதி தரப்பில் கற்றறிந்த வழக்குரைஞர் 

திரு.M.ராமகிருஷ்ணன்  அவர்கள்  முன்னிலையாகியும்,   1,  2  பிரதிவாதிகள் 

நீதிமன்றத்தில்  அழைத்தும்  ஆஜரில்லை  என்பதால்  பிரதிவாதிகளுக்கு 

எதிராக  ஒருதலைப்பட்ச  உத்திரவு  பிறப்பிக்கப்பட்டும்,  வழக்கு  கோப்புகளை 

பரிசீலித்தும்,  வாதி  தரப்பு  வாதுரையை கேட்டறிந்த  பின்பும்,  இதுநாள்  வரை 

இந்நீதிமன்ற பரிசீலனையில் இருந்து இன்று இந்நீதிமன்றம் வழங்கிடும்,

ஒரு தலைபட்ச தீர்ப்புரை
வாதி வங்கி தரப்பில்,  தாவா தொகை ரூ.3,70,351/-  மும்,  அதற்கு தாவா 

தாக்கல்  செய்த  தேதியிலிருந்து  தொகை  செலுத்தி  தீரும்  தேதி  வரை 

வருடத்திற்கு 10.15% பின்வட்டி மற்றும் செலவுத்தொகையை வாதி வங்கிக்கு 

பிரதிவாதிகள்  செலுத்த  உத்தரவிடக்கோரியும்  தாவா  வழக்கு  தாக்கல் 

செய்யப்பட்டுள்ளது.  

 1)   வாதி தரப்பு வழக்குரையின் சுருக்கம்  :  

1,  2  பிரதிவாதிகள்  இருவரும்  சேர்ந்து  வாதி  வங்கிடம்  முறையே 

வானவில் மகளிர்  சுய  உதவிக்குழுவின்  (WSHG)  தலைவர்  மற்றும் 

பொருளாளர்  என்ற  முறையில்  கடன்  கோரி  27.12.2013-ஆம்  தேதி  வாதி 

வங்கியிடம்  விண்ணப்பித்துள்ளார்கள்  என்றும்,  வாதி  வங்கியானது 

பிரதிவாதிகளின் அந்தஸ்து  மற்றும்  திறனை  பரிசீலனை  செய்தும்,  இதர 

அம்சங்களை  பரிசீலனை  செய்தும்,  பிரதிவாதிகளின்  கடனை  திரும்ப 

செலுத்தும்  திறனை  பரிசீலனை  செய்தும்,  சுய  உதவி  குழு  கடன் 

ரூ.2,00,000/-  வழங்க  27.12.2013  ம் தேதி வாதி வங்கி அனுமதி வழங்கியது 

என்றும்,  பிரதிவாதிகள் கடனுக்காக 27.12.2013  ம் தேதி வாதி வங்கிக்கு சுய 

உதவி  குழு  கடன்  ஒப்பந்தம்  எழுதிக்கொடுத்துள்ளார்கள்  என்றும், 

பிரதிவாதிகள் கடன் செலுத்துவதில் நீண்ட காலமாக தவறியவர்கள் என்றும், 

பிரதிவாதிகள்  வாதி  வங்கிக்கு  தாவா  கடன்  பாக்கி  தொகை  செலுத்த 

வேண்டியுள்ளதில் பொறுப்படைவை ஒப்புக்கொண்டு 21.07.2019, 16.07.2022 

தேதியில் கடன் உயிர்பிப்பு கடிதம் எழுதிக்கொடுத்துள்ளார்கள் என்றும் வாதி 

வங்கி  பிரதிவாதிகளை  பலதடவை  வாய்மொழியாக  கடனை  செலுத்தும்படி 

கேட்டு  வந்தும்  பிரதிவாதிகள்  தாவா  கடனை  செலுத்தாமல்  காலம்  கடத்தி 

வந்தார்கள்  என்றும்,  எனவே  பிரதிவாதிகள்  திரும்ப  செலுத்த  வேண்டிய 

மேற்படி  கடன்  பாக்கி  தொகையை  பின்வட்டி,  செலவுத்  தொகையுடன் 

வசூலிக்க வேண்டி வாதி வங்கியால் தாவா தாக்கல் செய்யப்பட்டுள்ளது. 

2)  இந்த  வழக்கில்  பிரதிவாதிகளுக்கு  எதிராக  ஒருதலைபட்ச  உத்தரவு 

பிறப்பிக்கப்பட்டுள்ள  நிலையில்,  வாதி  தரப்பு  வழக்கு  சாட்சி  மற்றும் 

ஆவணங்களின்  மூலமாக  நிரூபிக்கப்பட்டுள்ளதா  என்று  தீர்மானிக்க 

வேண்டியுள்ளது. இந்த வழக்கில் வாதி வங்கியின் கிளை மேலாளர் பொரோஸ் 

சர்ஜின் என்பவர் வா.சா.1  ஆக விசாரிக்கப்பட்டு,  அவர் மூலமாக வா.சா.ஆ.1 

முதல்  வா.சா.ஆ.8  வரையிலான  ஆவணங்கள்  குறியீடு  செய்யப்பட்டுள்ளது. 

பிரதிவாதிகள் தரப்பில் வாய்மொழி சாட்சியம் மற்றும் சான்றாவணம் எதுவும் 

முன்னிடப்படவில்லை.

3) இந்த வழக்கில் சாட்சியம் மற்றும் ஆவணங்கள் பரிசீலிக்கப்பட்டது.  வாதி 

தரப்பு  வழக்கை  மறுத்துக்  கூற  வேண்டிய  நிலையில்  உள்ள 

பிரதிவாதிகளுக்கு  எதிராக  ஒருதலைபட்ச  உத்தரவு  பிறப்பிக்கப்பட்டுள்ளது. 

இவ்வாறான  சூழ்நிலையில்  வாதி  தரப்பு  வழக்கு  வா.சா.1ன்  சாட்சியத்தின் 

மூலமாகவும்,  வா.சா.ஆ.1  முதல்  வா.சா.ஆ.8  வரையிலான  ஆவணங்கள் 

மூலமாகவும்  நிரூபிக்கப்பட்டுள்ளது  என்றே  இந்நீதிமன்றம்  கருதுகிறது. 

எனவே  வாதி  கோரியுள்ள  தொகை  வாதிக்கு  கிடைக்கத்தக்கது  என்று 

இந்நீதிமன்றம் முடிவு செய்கிறது.

முடிவில், வழக்கு செலவுத் தொகையுடன் அனுமதிக்கப்படுகிறது.  வாதி 

வங்கிக்கு  பிரதிவாதிகள்  தாவா  தொகை  ரூ.3,70,351/-மும்  (ரூபாய்  மூன்று 

இலட்சத்து  எழுபதாயிரத்து  முன்னுாற்று  ஐம்பத்தொன்று  மட்டும்)  அதில் 

அசல் தொகை ரூ.2,00,000/-  க்கு  (ரூபாய் இரண்டு இலட்சம் மட்டும்)  தாவா 

தாக்கல்  செய்த  தேதியிலிருந்து  தொகை  செலுத்தி  தீரும்  தேதி  வரை 

வருடத்திற்கு  6%  பின்வட்டியுடன்  செலுத்த  வேண்டுமென்றும் 

தீர்ப்பளிக்கப்படுகிறது.

இந்த தீர்ப்புரை  என்னால் சுருக்கெழுத்து தட்டச்சருக்கு சொல்லப்பட்டு, 

அவரால் கணினியில் தட்டச்சு செய்யப்பட்டு, என்னால் படித்துப்பார்த்து பிழை

நீக்கம்  செய்யப்பட்டு  2026-ஆம்  ஆண்டு  ஆகஸ்ட்  மாதம்  12  ஆம்  நாள் 

அவையறிய பகரப்பட்டது. 

சார்பு நீதிபதி
மானாமதுரை.

வாதி தரப்பு சாட்சியம்  :  
வா.சா.1 பொரோஸ் சர்ஜின், மேலாளர், வாதி வங்கி.

வாதி தரப்பு சான்றாவணங்கள்:

வா.சா.ஆ.1          -     கடன் விண்ணப்பம் அசல் 

வா.சா.ஆ.2 -     அனுமதி கடிதம் அசல்

வா.சா.ஆ.3          -     கடன் ஒப்பந்தம் அசல்

வா.சா.ஆ.4          -     கடன் ஒப்பந்தம் அசல்

வா.சா.ஆ.5          -     உயிர்பிப்பு கடிதம் அசல் 

வா.சா.ஆ.6          -     உயிர்பிப்பு கடிதம் அசல்  

வா.சா.ஆ.7          -     வங்கி கணக்கு பட்டியல் உண்மை நகல்

வா.சா.ஆ.8         -       மேலாளர் சான்று அசல்     

  

பிரதிவாதிகள் தரப்பில் வாய்மொழி சாட்சியம் மற்றும் சான்றாவணம்  :   இல்லை

 சார்பு நீதிபதி
மானாமதுரை.

